
Erindi: Áskorunar SGS um verðlagsaðhald - afstaða Verkalýðsfélags 
Þórshafnar 
 
Verkalýðsfélag Þórshafnar tekur undir áskorun Starfsgreinasambands Íslands til 
sveitarfélaga um verðlagsaðhald það sem eftir lifir gildandi kjarasamninga. 
 
Í áskoruninni er óskað eftir því að sveitarfélög skuldbindi sig til að halda 
hækkunum á gjaldskrám sveitarfélagsins og fyrirtækja í þess eigu innan 2,5%. 
 
Þetta skiptir félagsmenn okkar miklu máli. Gildandi kjarasamningar byggja 
meðal annars á því markmiði að ná niður verðbólgu og vöxtum og verja kaupmátt 
launafólks. Launafólk hefur þegar lagt sitt af mörkum með hóflegum 
launahækkunum og mikilvægt er að aðrir aðilar sem hafa áhrif á verðlag taki 
einnig þátt í því að skapa forsendur fyrir verðstöðugleika. 
 
Verkalýðsfélag Þórshafnar óskar því eftir skýrri afstöðu Langanesbyggðar til 
áskorunar SGS og hvort sveitarfélagið sé reiðubúið að taka þátt í þessu 
sameiginlega átaki og halda hækkunum á gjaldskrám innan 2,5%. 
 
Í ljósi þeirrar endurskoðunar á forsendum kjarasamninga sem nú stendur yfir 
óskum við eftir svari eins fljótt og unnt er. 
 
Við vonum að Langanesbyggð sjái sér fært að taka jákvætt í áskorunina og leggja 
þannig sitt af mörkum til þess sameiginlega markmiðs að ná niður verðbólgu og 
verja kaupmátt. 

